O valedor do Pobo dalle a razón ao BNG de Sanxenxo

ANTECEDENTES

No mes de Agosto do pasado ano 2.003, o Alcalde de Sanxenxo, acordou, mediante resolución da Alcaldía, a signación de adicacións parciais para él e 6 membros máis da equipa de goberno do PP.

Con data 17 de setembro, o grupo municipal do BNG, apresentou un recurso de reposición, baseado sobre todo na manifesta ilegalidade da medida, por non corresponderlle a Alcaldía a toma desa decisión, senón ó Pleno da corporación, como así o manifestaba o Segredario accidental no seu informe.

Como transcorrido o prazo de un mes, non foi resolto o devandito recurso, o grupo municipal do BNG tomou a decisión de apresentar unha queixa ante o Valedor do Pobo denunciando esta irregularidade. Queixa que foi admitida con data 18 de decembro pasado.

O día 22 de Xaneiro, o Valedor do Pobo, dálle a razón ó BNG, confirmando a manifesta ilegalidade do acordo da Alcaldía.

Tíñamos razón cando denunciabamos que a pretensión do Sr. Alcalde non era outra que gratificar a tódo-los concelleiros do PP, sin ningún outro criterio que ser do Partido Popular, de xeito que aseguraba a súa obediencia incondicional ó facelos escravos dos soldos.

Tamén é preciso destacar que o Valedor do Pobo non entrou en outras alegación feitas no recurso do BNG, como son as retribucións esaxeradas e as incompatibilidades de membros da corporación o entender que o acordo era nulo de pleno dereito por falla de competencia da Alcaldía, e polo tanto non tiña obxeto entrar en esas consideracións.

O Sr. Martín obviou o informe do Segredario accidental do concello, as advertencias reiteradas deste grupo municipal do BNG, pero agora xa non pode seguir máis tempo facendo caso omiso a todas estas evidencias.

O Valedor, no escrito dirixo o Alcalde, faille as seguintes consideracións:

RECORDATORIO DE DEBERES LEGAIS:

“Que por ese Concello de Sanxenxo se conteste ó recurso de reposición obxeto deste expediente para dar cumprimento ó esixido o artigo 42 da Lei 30/1992, do 26 de novembro, de réxime xurídico e do procedemento administrativo común relativo a obriga da Administración a dictar resolución expresa en tódolos procedementos e a notificala calquera que sexa a súa forma de iniciación.”

RECOMENDACION:

“Que polo Pleno dese Concello de Sanxenxo se estudie e aprobe no seu caso as adicacións parciais e as súas retribucións dos concelleiros que se estimen oportunos, deixando sen efecto a resolución desa Alcaldía pola que se aprobaba o réxime de retribucións.”.


O Valedor marca o prazo de un mes para que, por parte da Alcaldía, se leven a cabo amba-las dúas accións.


O grupo municipal do BNG, presentará o vindeiro luns un escrito dirixido a Alcaldía para que convoque un pleno extraordinario a obxeto de que se de cumprimento ó dictaminado polo Valedor do Pobo.


Sanxenxo, a 30 de xaneiro de 2004.

